
FORSLAG TIL VEDTAK  

 
Styret tek den skisserte prosessen for båtambulanse sør til orientering.   

Oppsummering  
 
Styret har gjort vedtak om korleis ambulanseområde sør skal dekkast med ambulansebåt. 
Arbeidet med å gjennomføre vedtaket er i gang, men dagens  løysing må lysast ut mellombels 
grunna krav til offentlege innkjøp.  Tilbodet på den mellombelse løysinga skal vere inne tidleg 
i november. Det kan ta omlag to år å etablere den framtidige løysinga med ein moderne båt i 
område sør.  

Fakta  
 
Styret gjorde dette vedtaket i styremøte 18. november 2016: 
 
1. Bilambulansetenesta for kommunane Askvoll og Fjaler vert stasjonert i Dale.  
 
2. Båtambulansetilbod for område sør vert lyst ut på anbod med ein båt i Solund, supplert 
med kjøp av taxibåttenester eller anna eigna transportkapasitet for Atløy, i tråd med føringar i 
saksførelegget.  
 
3. Styret ber adm. direktør legge fram ei sak med framlegg til prosess for heile det 
prehospitale området i Helse Førde, tilpassa den økonomiske ramma.  
 
Punkt 1 i styrevedtaket er gjennomført. Punkt 3 er også utført, og arbeidet med fase 1 i plan 
for prehospitale tenester er i gang. Denne saka gjeld oppfølging av punkt 2 i vedtaket. 
 
Vedtaket 18. november var eit resultat av prosjektet Båtambulanse sør. I ettertid av vedtaket 
har det vore arrangert ein dialogkonferanse med potensielle leverandørar, vore kontakt med 
maritimt miljø, vore arbeidd med mandatet til kravspesifikasjon og arbeidd med sjølve 
kravspesifikasjonen. Helse Førde skal ikkje kjøpe, eige og drive båten, men inngå ein 
tenesteavtale med til dømes eit reiarlag. Helseføretaket stiller med helsefagleg kompetanse 
frå ambulansetenesta, slik tilfellet er med to båtar i dag. I løpet av våren og sommaren vart det 
klart at arbeidet med å få på plass den nye båten ville ta så lang tid at det må arbeidast etter to 
spor: 
 
1 – Få på plass ei mellombels løysing med to båtar (ein i Solund og ein i Askvoll) fram til 
endeleg båt er på plass. 
2 – Arbeidet med kravspesifikasjon, utlysing, avgjerd, bygging og implementering av den nye 
båten. 
 
Årsaka til at del 1 må gjennomførast er krav til offentlege innkjøp. Kontraktane og opsjonane 
på leveranse av dagens båttilbod i Solund og Askvoll er ikkje innanfor lov om offentleg 
anskaffelse utan ei ny mellombels utlysing. 
 
Det er laga ein slik tentativ plan for framdrifta: 

ID Aktivitetsnavn Start Slutt Varighet
2017 2018 2019

sep okt nov des jan feb mar apr mai jun jul aug sep okt nov des jan feb mar apr mai

1 8d29.09.201720.09.2017Prosjektmøte

2 26d03.11.201729.09.2017Utlysing mellombels 
ordning

545d31.01.202001.01.2018Mellombels ordning 
med to båtar

1d01.01.202001.01.2020Ny båt i Solund i 
drift

jun jul aug sep okt nov des

10

11

2020

jan

66d19.01.201820.10.2017Arbeid med 
kravspek ny båt

8 37d22.03.201831.01.2018Utlysing ny båt

9 44d22.05.201822.03.2018Avgjerdsprosess ny 
båt

7

5 17d27.11.201703.11.2017Avgjerd mellombels 
ordning

1d15.12.201715.12.2017Prosjektmøte6

1d02.05.201802.05.2018Prosjektmøte

4

12

13

14

436d31.01.202001.06.2018Samarbeidsprosess 
ny tilbydar

1d11.10.201811.10.2018Prosjektmøte

1d13.03.201913.03.2019Prosjektmøte

1d17.10.201917.10.2019Prosjektmøte

15

3 13d20.10.201704.10.2017Utarbeide mandat 
for kravspekgruppe

Tentativ tidsplan båtambulanse Sør
(dagane er arbeidsdagar)

 
 
Det blir altså lagt opp til at den mellombelse løysinga skal vare i omlag to år, og at kontrakten 
på maritim leverandør som omfattar nytt båtmateriell blir skriven i mai neste år.  

Kommentarar  
 
Prosjektet Båtambulanse sør arbeider systematisk og planmessig med å gjennomføre styret 
sitt vedtak. Arbeidet kunne ha kome litt lenger, men gjennom dialogkonfereranse med 
aktuelle tilbydarar, kontakt med Sjøfartsdirektoratet og andre aktivitetar etter styrevedtaket, 
er det danna eit godt grunnlag for å gå vidare med kravsspesifikasjon og utlysing. 
 
Prosjektgruppa har vore samla ein gong sidan vedtaket i november 2016, og det er laga ein 
plan for halvårlege møter til det nye tilbodet er i drift. 
 
Sjølv med raskare framdrift hadde det vore nødvendig  å lyse ut dagens løysing på ei ny  
mellombels avtale, før permanent løysing.   

Sjølv om Helse Førde er i ein vanskeleg økonomisk situasjon så er det lyst etter to båtar i den 
mellombelse perioden. Administrerande direktør vurderer styrevedtaket frå 16. november 
slik at gjeldande tilbod skal ligge fast til ny løysing er på plass.  

Til denne orienteringa i styret er det ikkje kjent kva kostnadsmessige konsekvensar ei ny 
utlysing har. I utløysinga er det teke følgjande atterhald: «Oppdragsgjevar tek atterhald om at 
kjøpet  kan verte redusert/endra/ikkje inngått kontrakt  grunna budsjettmessige tilhøve.»  

Fristen for å gje tilbod er tidleg i november. Avhengig av kva tilbod som kjem inn, kan det vere 
aktuelt å ta saka opp att i styremøte 24. november. 

Konklusjon  
 
Det blir arbeidd etter ein tidfesta plan for å få på plass ny båtambulanse i Solund. I mellomtida 
må det lysast ut og etablerast eit mellombels tilbod i samsvar med dagens båtambulansetilbod 
i området. Dersom den mellombelse løysinga blir vesentleg dyrare enn i dag skal saka løftast 
tilbake til styret. 

